
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেলুয়া
১৬৩




এই কথা বলিয়া সলুকা বিদায় হইল।

ভাইটাল বাঁকে গিযা ত্বরা ডিঙ্গায় উঠিল॥১১২



* * * * *

দিন না ফুরায় কন্যার রাত্র নাহি আসে।

অন্ন নাহি রোচে কন্যার নাহি বান্ধে কেশে॥

সাঁইজ[১] গোঞ্জারিল[২] আইলা রজনী।

মন্দিরে শুইয়ে কন্যা ভাবে একাকিনী॥১১৬

ভাবিয়া চিন্তিয়া কন্যা কোন কাম করিল।

মনমত করি কন্যা লোটন[৩] বাঁধিল॥

বান্ধিয়া পরিল কন্যা মালতীর মালা।

তাম্বুল খাইয়া কন্যা ঠোট করল লালা॥১২০

ভাইট্যাল নদীতে যেন আইল জোয়ার।

নাগরের মোইতে[৪] ও রূপ ধরে চমৎকার॥

সাজিতে পরিতে রাত্রি এক প্রহর যায়।

আর এক প্রহর কাটে কন্যা বিভুলা নিদ্রায়॥১২৪

শেষ রাত্রিতে কন্যা পুষ্পের কানলে[৫]।

সাধুর লাগিয়া কন্যা চলিল নিরালে॥

ডালে ফুইটা রইছে মল্লিকা মালতী।

ফুইট্যা রইছে গন্ধরাজ টগর যে যূতী॥১২৮

টুনা[৬] ভইরা তুলে ফুল একেলা বসিয়া।

নিরালে গাথিল মালা যতন করিয়া॥




* * * * *




-


	↑ সাঁইজ=সাঁঝের বেলা, সন্ধ্যা।

	↑ গোঞ্জারিল=গোঁঞাইল, অতীত হইল।

	↑ লোটন=একরকম খোঁপা।

	↑ মোইতে=মোহিত করিতে।

	↑ কানলে=কাননে।

	↑ টুনা=ফুলের সাঁজি।

